
«Коми Республикаын Народнӧй фронт жугӧдас бюрократъяслӧн помтӧм-дортӧм власьт йылысь стереотипсӧ» 

Коми Республикаса Юралысь Вячеслав Гайзер донъяліс «Россия вӧсна» народнӧй фронт» ставроссияса ӧтйӧза ӧтмунӧмын Коми дінму юкӧнса учредитан конференциялысь кывкӧртӧдъяссӧ. 

«Олӧм чӧж быд мортлы колӧ кужны бӧрйыны — ми бӧръям асланым сӧвмӧмлысь нырвизьяс, найӧс вежлалыштам. Эмӧсь йӧз, кодъяс кывкутӧны сӧмын ас вӧснаыс, мукӧдыс жӧ дасьӧсь отсавны сӧвмыны найӧс кытшалысь йӧзлы. Тайӧ водзмӧстчысь войтыр, кодлы абу веськодь йӧзкотырлӧн олӧмыс. Талун миян республикаын татшӧм йӧзӧс ӧтувтіс «Россия вӧсна» народнӧй фронт. Ме зумыда тӧда, мый найӧ отсаласны жугӧдны «трибунаяс вылын больгысьяс йылысь» стереотипъяссӧ да пӧртны олӧмӧ медшӧр могъясысь ӧтисӧ — котыртны бюрократическӧй аппарат бӧрся контроль. Лыддя, мый тайӧ уджсӧ вӧчигӧн оз позь сӧмын мыждыны да кӧритны, мӧдарӧ, колӧ ӧтув пӧртны олӧмӧ могъяссӧ, бурдӧдны йӧзкотырлысь дойманінъяссӧ. Зумыда тӧда, мый тайӧ уджыс сетас ыджыд позянлун пӧртны олӧмӧ ставлы тӧдчана могъяссӧ», - пасйис Вячеслав Гайзер. 

